
Snorri Brend

Hetta er eitt av tí sum menn 
hava gingið høgt uppí. Og so 
mikið meiri harmiligt var tað 
at síggja, hvussu veður og 

vindur fór við teimum.
– Her í Húsavík eru allir 

grótgarðarnir rapaðir meiri 
ella minni, skrivaði Sandoyar­
portalurin fyrr í vikuni.

Nú fara menn at laða teir 

uppaftur. Og tað er ikki hiss­
ini arbeiði, tí talan er um 
hundraðtals metrar av faln­
um grótgørðum.

Í so máta hava menn góða 
tíð, tí garðarnir skulu ikki 

vera í seyðahøgum standi 
fyrrenn hálvan mai.

snorri@sosialurin.fo

Garðarnir fóru illa

Hvalba: Eftir at heimasíðan 
varð hackað, hevur kommunan 
nú fingið eina nýggja við fleiri 
hentum upplýsingum.

Hoyvík: 25 ár eru liðin, síðani Jón B. 
Niclasen byrjaði sum landmálings­
teknikari á Umhvørvisstovuni. 
Hetta er hann nú heiðraður fyri.

Hoyvík: Fleiri tónleikatiltøk 
vera í ungdómsfelagnum Klubb 
188 í ár. Fleiri spæliteldur 
eru eisini keyptar.

Vágur: Dennis Holm frá Granskingar­
deplinum er partur av grein í enskum 
tíðarriti um fiskivinnuumsiting í Føroyum 
og øðrum europeiskum londum. 

Húsavík Herviligu ódnirnar í vetur hava ikki verið 
blíðar við teir mongu og vøkru grótgarðarnar í bygdini

Várharra hevur 
sínar mátar at 
arbeiða uppá

Jørgen F. Andreasen, 
Leirvík í samrøðu 
við Trúboðan

Umlopin 
í fyrsta 
umfari
Norðoyggjar: Fólk í 
Norðdepli og Hvanna­
sundi mundu fegnast, tá 
Televarpið boðaði frá, at 
tey nú – í eini royndar­
tíð – vórðu knýtt at sjón­
varpsneti teirra.

Hinvegin undrast 
fólk í t.d. Árnafirði á, at 
tey ikki hava atgongd 
til hetta sama. Tey føla 
seg snøgt sagt umlopin, 
hóast fipurkaðalin norð­
ureftir gongur stutt frá 
teirra bygd.

–	 Okkara virk­
semi verður rikið á 
handilsligum grundar­

lagi, og tí royna vit fyrst 
at stabilisera verandi 
sendinet, m.a. tað í 
Klaksvík.

– Tað kann tykjast 
ólogiskt, at vit leypa 
Árnafjørð um, men tað 
kostar nógv at knýta 
aðrar bygdir í netið, sigur 
Edvard í Skorini Joensen 
frá Televarpinum í stutt­
ari viðmerking.

Hann dugir tí ikki at 
siga, nær árnfirðingar 
møguliga fáa sama tilboð 
sum tey norðanfyri.

snorri@sosialurin.foKlaksvík: Leygarkvøldið 
verður eitt forvitnisligt 
sangtiltak hildið í 
KFUM&K.

Talan er um eitt syngið-
við-tiltak við andaligum 
sangi. Tað serstaka við til­
takinum er, at tað verða eitt 
stórt tal av harmonikum ið 
fara at spæla undir felags­
sangin.

– Her í KFUM&K eru 
stór og góð høli til eitt slíkt 

tiltak, og tí vóna vit at nógv 
fólk fara at koma, verður 
sagt.

Eitt líknandi tiltak sum 
hetta varð í fjør hildið í 
Deplinum í Skálavík, og 
eydnaðist hetta sera væl.

Nú verður tiltakið 
endurtikið í Klaksvík við 
somu tónleikarum,

Byrjað verður klokkan 
19.30, og aftaná er ein góður 
drekkamuður at fáa.

Fleiri harmonikur spæla sama lag

kring landið

DOTNIR
Fleiri av laðaðu gørðunum í 
Húsavík treingja til ábøtur 

eftir herviligu ódnirnar í vetur
Mynd: sandportal.fo


